
Жанашырлың үлгісі
Пандемия басталғалы ко- ронавируспен күресугетүрлі сала мамандары жұмылдырылды. Алғы шепте дәрігерлер болғаны анық. Өңіріміздің белсенді жас- тары да қауіпті дертті жеңуге үлестерін қосуға тырысты. Бір топ белсенді көмекке мұқтаж жан- дарға қол ұшын созса, енді бас- қалары денсаулық мекемеле- рінде ақ халатты абзал жандарға қолғабыс көрсетті.
М.Қозыбаев атындағы Солтүстік Қазақстан университетінің жоғары медицина мектебінің студенттері де қол қусырып отырмай, қауіпті індетке тосқауыл қоюға тырысты. Қиын-қыстау кезде “Жедел жәрдем" қызметінде, стационарларда, ауруханаларда жоғары оқу орнының 20 студенті қызмет етті. Сырқаттанған жандардың өміріне араша түсіп, емделіп шығуына көмектескен сол ұл-қыздарға арналып оқу орнын- да арнайы фотокөрме ұйымдастырылды. Көрмеге жанын шүберекке түйген дәрігерлер мен белсенді студенттердің суреттері қойылды. Бұл шара шілденің 9-на дейін жалғаспақ.

